
1ª gara de Südtirolcup 

    

La sajun di liöstri é indo daverta. Sciöche pröma gara sön le calënder la Copa de Südtirol,
daulache i bogn resultac ne é nia manciá.

      

 

  

 

  

 

  

 

    

 

  

Bele da valgünes edemes é i atlec ladins sentá sön i liöstri por se preparé ales competiziuns de
lüsa alta che é sön le program fora por i mëisc de jenà, furà y merz. L‘evënt plö ambí te chësta
sajun é dessigü i campionac dl monn de lüsa alta che é ruvà a süa terza ediziun y gnarà tignis a
Hopfgarten tl‘Austria.

    

Sciöche vigni ann é ince les tradizionales trëi gares de Copa de Südtirol sön le program, trofé

der combatü y urü anter i atlec de lüsa alta de Südtirol. La prüma competiziun é gnüda tignida
le ultim fin dl’edma a Funes sön la pista “Ranuier Rungg”. La tröpa nëi tomada à fat da cornij
ala gara, n gran l’âlt al comité d’organisaziun por le gran laur a arjigné ca na pista de condiziuns
otimales por garejé. I atlec ladins à indo desmustré de ester pro i mius mostran sö chisc
plazamënc: Diego Tschaffert pó mostré sö la medaia d’or y le miú tëmp dl dé (1’00:83). Tla
categoria master B se posizionëia Miribung Carlo al 5. post (1’04:63) y tla categoria Juniores fej
Ploner Alex le 7. post (1’03:87). Na bela sodesfaziun de tol Clara Dominikus da Longiarü do
avëi fat le secundo miú tëmp tla categoria master B1. Pro les ëres é Brunner Shamira por les
Seniores  y Nagler Luisa (U.S. Longiarü) pro les Juniores che fej l’arjënt cun i tëmps de 1’06.83
y 1’05.26, Rubatscher Manuela deperpo se posizionëia al 8. post pro les aspirantes.

    

I resultac, tlassifiches y atres informaziuns plö detaliades pon jì a consultè sot la nöia plata   htt
p://www.sportrodel.it/
o www.uslaval.it.

    

I atlec ciara bel ales proscimes competiziun, che gnarà tignides tratan le fin dl’edema di 13-14
de jenà. Te chësta ocajiun ospitëia la pista “Panorama” a Valdaora i campionac provinziai y
taliagn de lüsa alta.  A düc i atlec ti aodunse düt le miú por la nöia sajun 2017/2018 che ëra
portes a ćiasa de beles devëntes sciöche chëra dal ann passè.

    

    

  I plazamënć dla pröma gara de Südtirolcup: risultati Südtirolcup

http://www.sportrodel.it/
http://www.sportrodel.it/
images/stories/Lsa/2018/Sdtirolcup/1_SC_-_Funes/Ergebnisse_1._SC_Villnss_30.12.2017.pdf

                Por atres foto: Dropbox       

https://www.dropbox.com/sh/kyqwgff5p6ur9py/AACTufTqhnfiGgKguhrhRBJqa?dl=0

